2

КОМИ РЕСПУБЛИКАЛӦН ОЛАНПАС
"Коми Республика мутасын кутӧм транспорт средствояс торъя видзанінӧ нуан, найӧс видзан, нуӧмысь да видзӧмысь рӧскод мынтан, а сідзжӧ торъя видзанінсянь кутӧм транспорт средствояс бергӧдан пӧрадок йылысь" Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                           2016 вося йирым тӧлысь 20 лунӧ
1 статья. Пыртны "Коми Республика мутасын кутӧм транспорт средствояс торъя видзанінӧ нуан, найӧс видзан, нуӧмысь да видзӧмысь рӧскод мынтан, а сідзжӧ торъя видзанінсянь кутӧм транспорт средствояс бергӧдан пӧрадок йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 32 №, 710 ст.; 2013, 18 №, 368 ст.; 32 №, 595 ст.; 2016, 10 №, 109 ст.) татшӧм вежсьӧмъяс:
1. Оланпаслысь нимсӧ гижны тадзи: 
"Кутӧм транспорт средствояс торъя видзанінӧ нуан, найӧс видзан да бергӧдан, а сідзжӧ кутӧм транспорт средствояс нуан да видзан дон мынтан пӧрадок йылысь".
2. 1 статья гижны тадзи:

"1 статья. Тайӧ Оланпасӧн веськӧдлантор
Тайӧ Оланпас Россия Федерацияса административнӧй инӧд торкалӧмъяс йылысь кодекслӧн 27.13 статьяса 10 юкӧн серти урчитӧ кутӧм транспорт средствояс, транспорт средствояс кындзи, кутшӧмъясӧс индӧма Россия Федерацияса административнӧй инӧд торкалӧмъяс йылысь кодекслӧн 27.13 статьяса 9 юкӧнын, торъя видзанінӧ нуан, найӧс видзан да киын кутысьяслы, киын кутысьясӧс петкӧдлысьяслы либӧ йӧзлы бергӧдан, кодъяслӧн сьӧрсьыныс эмӧсь тайӧ транспорт средствоясӧн веськӧдлӧм вылӧ колана документъяс, а сідзжӧ  кутӧм транспорт средствояссӧ нуан да видзан донсӧ административнӧй инӧд торкалӧмысь административнӧй кывкутӧмӧ кыскӧм йӧзӧн мынтан пӧрадок, мый вӧсна вӧлі кутӧма транспорт средствояссӧ.".

3. 2 статьяын:

1) 1 юкӧн гижны тадзи:

"1. Кутӧм транспорт средствояс торъя видзанінӧ нуӧны да (либӧ) найӧс видзӧны коммерческӧй организацияяс, абу коммерческӧй организацияяс, асшӧр уджалысьяс, кодъяс уджалӧны Коми Республика мутасын (водзӧ – збыльмӧдысь).

Збыльмӧдысьяс лыддьӧг Коми Республика мутасын торъя видзанінъяслысь меститчанінъяс индӧмӧн йӧзӧдӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган "Ӧтуввез" юӧртан да телекоммуникационнӧй везйын сылӧн официальнӧй сайт вылын сійӧс лӧсьӧдан лунсянь куим уджалан лун чӧжӧн.";

2) 6 юкӧнса 2 пунктын "(киын кутысьӧс петкӧдлысь)" кывъяс вежны ", кутысьӧс петкӧдлысь" кывъясӧн;

3) 6 юкӧнса 8 пунктын "нуӧм да видзӧм вылӧ рӧскод мынтан" кывъяс вежны "нуан да видзан дон мынтан" кывъясӧн;

4) 8 юкӧнын "(киын кутысьӧс петкӧдлысьӧс)" да "збыльмӧдысь" кывъяс лӧсялӧмӧн вежны ", киын кутысьӧс петкӧдлысьӧс" да "збыльмӧдысьӧс петкӧдлысь" кывъясӧн;

5) 9 юкӧнса мӧд сёрникузя киритны.

 4. 3 статья гижны тадзи:

"3 статья.  Йӧзлӧн, кодъясӧс административнӧй инӧд 


  торкалӧмысь кыскисны административнӧй 


  кывкутӧмӧ, мый вӧсна вӧлі кутӧма 


  транспорт средствояссӧ, кутӧм 


  транспорт средствояс нуан да видзан дон 


  мынтан пӧрадок
1. Кутӧм транспорт средство нуан да видзан донсӧ мынтӧны административнӧй инӧд торкалӧмысь административнӧй кывкутӧмӧ кыскӧм йӧз, мый вӧсна вӧлі кутӧма транспорт средствояссӧ, кадколастӧ да тарифъяс серти, кутшӧмъясӧс урчитӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган методика боксянь индӧдъяс серти, кутшӧмъясӧс вынсьӧдӧма уполномочитӧм федеральнӧй олӧмӧ пӧртысь власьт органӧн, коді збыльмӧдӧ вузӧсъяс (услугаяс) вылӧ донъясӧн (тарифъясӧн) канмусянь веськӧдлан юкӧнын нормативнӧй инӧда актъяс примитӧм да оланпастэчасӧ кутчысьӧм бӧрся видзӧдӧм серти могъяс (водзӧ – методика боксянь индӧдъяс). 

2. Россия Федерацияса субъектлысь мукӧд уджмог, кутшӧмъясӧс индӧма методика боксянь индӧдъясын, Коми Республикаса Веськӧдлан котыр пӧртӧ олӧмӧ ачыс либӧ сыӧн уполномочитӧм Коми Республикаса олӧмӧ пӧртысь власьт органъяс.".

5. 4 статьяын:

1) 1 юкӧн гижны тадзи: 

"1. Кутӧм транспорт средствосӧ сійӧс киын кутысьлы, кутӧм транспорт средство киын кутысьӧс петкӧдлысьлы либӧ мортлы, кодлӧн сьӧрсьыс эмӧсь тайӧ транспорт средствоӧн веськӧдлӧм вылӧ колана документъяс, сетӧны сійӧс кутан помка бырӧдӧм бӧрын дзик пыр административнӧй инӧд торкалӧм йылысь сёрнигижӧд лӧсьӧдӧм вылӧ уполномочитӧм чина мортлӧн кутӧм транспорт средство бергӧдӧм йылысь помшуӧм вылӧ подуласьӧмӧн.";

2) 2 юкӧнын "(киын кутысьӧс петкӧдлысьлы)" да "збыльмӧдысь" кывъяс лӧсялӧмӧн вежны ", киын кутысьӧс петкӧдлысьлы" да "збыльмӧдысьӧс петкӧдлысь" кывъясӧн.

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс збыльмӧдӧны тайӧ Оланпассӧ.

Коми Республикаса Юралысь

